
	Վարչապետի աշխատակազմի տեսչական մարմինների աշխատանքների համակարգման գրասենյակ
	24.11.2023թ.

	Քննության առնելով «Աղբավայրերի մոնիթորինգի իրականացման կարգը սահմանելու մասին» Կառավարության որոշման նախագիծը /այսուհետ՝ Նախագիծ/ հայտնում եմ հետևյալը․ 
· Նախագծով սահմանվող կարգավորումները, ընդհանուր առմամբ, բավականին ընդարձակ են, ինչը կարծում եմ, գործնականում տարընթերցումների տեղիք կարող է տալ՝ իրավական որոշակիության ապահովման համատեքստում։

	




	Նկատառում 1. 
Նախագծի որոշմամբ սահմանվում են միաժամանակ արտոնագրված և չարտոնագրված, ժամանակավորապես գործող աղբավայրերի մոնիթորինգի իրականացման կարգերը:
Վերոգրյալի վերաբերյալ հարկ է նշել, որ «Թափոնների մասին» օրենքի 7-րդ հոդվածի 1-ին մասի «ժ» կետով Կառավարությունը լիազորվել է սահմանել աղբավայրերի մոնիթորինգի իրականացման կարգ, իսկ 10-րդ և 11-րդ հոդվածներով որպես տարածքային կառավարման մարմինների և համայնքի ղեկավարի իրավասություններ սահմանվում են նաև վարչական տարածքի սահմաններում չհսկվող և չարտոնագրված աղբավայրերի վերացումը։ Վերոգրյալ իրավակարգավորումների վերլուծությունից բխում է, որ ցանկացած պարագայում աղբավայրի գործունեության համար անհրաժեշտ է համապատասխան թույլտվություն, որի բացակայության պարագայում վերջինս տրամաբանորեն չպետք է գործունեություն ծավալի, ուստի Նախագծով չարտոնագրված աղբավայրերի համար մոնիթորինգի իրականացման ընթացակարգ նախատեսելու անհրաժեշտությունը լրացուցիչ քննարկման կարիք ունի։

	1.Ընդունվել է մասամբ
Քանի դեռ Հայաստանի Հանրապետությունում առկա են  թափոնների տեղադրման համար օգտագործվող բազմաթիվ  վայրեր, որոնք շահագործվում են, բայց չեն հանդիսանում արտոնագրված աղբավայրեր և ենթակա են փակման, սակայն  համայնքի աղբահանության ապահովման խիստ անհրաժեշտությունից ելնելով ժամանակավորապես շահագործվում են՝ մինչև «Շրջակա միջավայրի վրա ազդեցության գնահատման և փորձաքննության մասին» օրենքով սահմանված փորձաքննության դրական եզրակացություն և «Լիցենզավորման մասին» օրենքով սահմանված լիցենզիա ստանալը կամ նոր արտոնագրված աղբավայրի կառուցումը և գործող տվյալ աղբավայրի փակումը, ուստի ժամանակավորապես գործող աղբավայրերի վիճակի, այնտեղ տեղադրվող թափոնների, դրանցից արտանետվող և արտազատվող նյութերի անջատման, շրջակա միջավայրի ակնհայտ աղտոտման, ինքնայրման դեպքերի նկատմամբ մշտադիտարկման իրականացման նպատակով չարտոնագրված աղբավայրերի համար նախագծի հավելված 2-ով սահմանվել են մոնիթորինգի իրականացման նվազագույն պահանջներ, հաշվի առնելով, որ դրանց մեծ մասն ապահովվելու է համայնքների կողմից, որոնք ունեն սահմանափակ ռեսուրսներ, այդ թվում՝ ֆինանսական միջոցներ։ 


	Նկատառում 2.
Կարգի 8-րդ կետով ամրագրվում է դրույթ առ այն, որ կառուցվող աղբավայրի մոնիթորինգի ենթակա տարածքի սահմանները նկարագրվում են շրջակա միջավայրի վրա ազդեցության փորձաքննության ներկայացված՝ շրջակա միջավայրի վրա ազդեցության գնահատման հաշվետվությունում և նախագծային փաստաթղթերում՝ հաշվի առնելով նաև աղբավայրի կառուցմանը և շահագործմանն առնչվող քաղաքաշինական, սանիտարական, հակահամաճարակային, հակահրդեհային և բնապահպանական կանոններն ու նորմերը, իսկ աղբավայրի մոնիթորինգի ենթակա տարածքի սահմանները  կարող են ճշգրտվել հիմնվելով աղբավայրի տարածքում շրջակա միջավայրի վիճակի և աղտոտման նկատմամբ իրականացվող ինքնահսկման և մոնիթորինգի, ինչպես նաև աղբավայրի շահագործման և պահպանության ընթացքում սանիտարական, հակահամաճարակային, բնապահպանական, հակահրդեհային, քաղաքաշինական պահանջների կատարման նկատմամբ վերահսկողության արդյունքում արձանագրված տվյալների վրա: Վերոգրյալի համատեքստում, իրավական որոշակիության ապահովման և հնարավոր տարընթերցումները բացառելու նպատակով անհրաժեշտ է հստակեցնել թե ինչ է իրենից ենթադրում «սահմանները նկարագրելու պարագայում հաշվի առնելը» և  «սահմանները կարող են ճշգրտվել» արտահայտությունները։

	2. Ընդունվել է մասամբ
Կառուցվող աղբավայրի մոնիթորինգի ենթակա տարածքի սահմանները նկարագրվում են շրջակա միջավայրի վրա ազդեցության փորձաքննության ներկայացված՝ շրջակա միջավայրի վրա ազդեցության գնահատման հաշվետվությունում և նախագծային փաստաթղթերում՝ հաշվի առնելով նաև աղբավայրի կառուցմանը և շահագործմանն առնչվող քաղաքաշինական, սանիտարական, հակահամաճարակային, հակահրդեհային և բնապահպանական կանոններն ու նորմերը։ Ակնադիտարկումների միջոցով, ինքնայրման օջախներ և հետքեր արձանագրվելու, տեղադրվող թափոններից արտանետվող և արտազատվող նյութերի անջատման, շրջակա միջավայրի ակնհայտ աղտոտման դեպքում   աղբավայրի մոնիթորինգի ենթակա տարածքի սահմանները  ճշգրտվում են՝ հիմնվելով աղբավայրի տարածքում շրջակա միջավայրի վիճակի և աղտոտման նկատմամբ իրականացվող ինքնահսկման և մոնիթորինգի, ինչպես նաև աղբավայրի շահագործման և պահպանության ընթացքում սանիտարական, հակահամաճարակային, բնապահպանական, հակահրդեհային, քաղաքաշինական պահանջների կատարման նկատմամբ վերահսկողության արդյունքում արձանագրված տվյալների վրա: 


	Նկատառում 3.
Կարգի 30-րդ կետով սահմանվում է դրույթ առ այն, որ աղբավայրը շահագործողները և տնօրինողները շրջակա միջավայրի վրա ցանկացած  բացասական ազդեցության մասին, որը բացահայտվել է իրականացվող ինքնահսկման և մոնիթորինգի արդյունքում, անմիջապես գրավոր պետք է տեղեկացնեն տարածքային կառավարման և տեղական ինքնակառավարման մարմիններին,  ներքին գործերի նախարարության փրկարար ծառայությանը, տարածքային կառավարման և ենթակառուցվածքների, առողջապահության և շրջակա միջավայրի նախարարություններին: Հիմք ընդունել նախագծով սահմանվող՝ աղբավայրի շահագործման ընթացքում իրականացվող մոնիթորինգի բովանդակության վերաբերյալ կարգավորումները՝ առաջարկում եմ նշված կետում ամրագրել նաև Առողջապահական և աշխատանքի, Բնապահպանության և ընդերքի, Քաղաքաշինության, տեխնիկական և հրդեհային անվտանգության  տեսչական մարմիններին՝ ըստ վերահսկողության ոլորտների համապատասխան տեղեկատվություն ներկայացնելու վերաբերյալ կարգավորումներ՝ վերջիններիս ՀՀ օրենսդրությամբ վերապահված գործառույթների պատշաճ իրականացումն ապահովելու նպատակով։
	Վերոգրյալ դիտարկումները վերաբերում են նաև Նախագծի Հավելված N 2-ով սահմանվող կարգի նույնաբովանդակ կարգավորումներին։

	3. Ընդունվել է





